
					এই পাতাটির মুদ্রণ সংশোধন করা প্রয়োজন। 
পঞ্চম অধ্যায় আরও কতিপয় বংশ বিবরণ
পরগণা-ইটা বংশ কথা সঙ্কর্ষণ গোত্র
সঙ্কর্ষণ গৌত্রীয় সামবেদী কৃষ্ণদাস চূড়ামণি কান্যকুজ হইতে স্বীয় পুত্র কাশীনাথ বিদ্যামণি
সহ অবশেষে শ্রীহট্ট জিলায় উপস্থিত হন ও নন্দীউড়া গ্রামে বসতি করেন। তাহার অষ্টম পুরুষে১ উমাকান্ত শিরোমণির জন্ম হয়, ইনি তপস্বীর ন্যায় জঙ্গলে বাস করিতেন; তাহার বদনে সদা হাস্য ফুরিত হইত, এজন্য তিনি “আনন্দী মহাশয়” নামে কথিত হইতেন । ইহার দশম পুরুষে স্বরূপচন্দ্রের উদ্ভব, স্বরূপ চন্দ্র তর্কপঞ্চাননের পুত্র শিবরাম ও রামকান্ত; ইহাদের সকলের কীৰ্ত্তিকাহিনী অতীতের গর্ভে লুক্কায়িত হইয়া গিয়াছে। সঙ্কর্ষণ গোত্রীয় কাশীনাথের পরে নদীউঢ়ায় আগত অন্যান্য ব্রাহ্মণ বংশীয়গণ ইহাদিগকে গুরু ও পুরোহিত স্বীকার করায় বুঝিতে পারা যায় যে এই বংশীয় ব্যক্তিগণ নানা গুনে ভূষিত ছিলেন। রামকান্তের ৬ষ্ঠ পুরুষে রাম বল্লভ বিদ্যারত্নের উদ্ভব, ইহার পৌত্রের নাম রাধাকৃষ্ণ ন্যায়রত্ন। রাধাকৃষ্ণের পৌত্র পণ্ডিত রাধানন্দ বিদ্যাবাগীশ । ইহার পুত্র রামদাস তর্কালঙ্কার অত্রত্য অৰ্জ্জুন বংশীয়গণের পৌরোহিত্য স্বীকার করেন। ১. এই বংশের সংক্ষিপ্ত বংশ তালিকা এইঃ
কৃষ্ণ চূড়ামণি, তৎপুত্র কাশীনাথ বিদ্যামণি, তৎপুত্র রত্নেশ্বর বিদ্যালঙ্কার, তৎপুত্র কমল নারায়ণ, তাহার পুত্র কন্দৰ্প নারায়ণ, তৎপুত্র কৃষ্ণরাম, তৎপুত্র কৃপা রাম, ইহার পুত্র রতিকান্ত ও উমাকান্ত শিরোমণি । উমাকান্তের পুত্র সূৰ্য নারায়ণ, তাহার পুত্র সম্পদ রাম বিদ্যাবাগীশ, তৎপুত্র শ্রীনাথ বিদ্যাবত্ব, তৎপুত্ৰ শ্ৰীকৃষ্ণ, তৎপুত্র শ্রীনিবাস, তাহার পুত্র সুখদেব, তাহার পুত্র সানন্দ রাম তৎপুত্র স্বরূপ চন্দ্র তর্ক পঞ্চানন, স্বরূপ চন্দ্রের পুত্র শিবরাম ও রামকান্ত, রামকান্তের পুত্র রূপগোবিন্দ, তৎপুত্র পুরুষোত্তম, তৎপুত্র রাম গোবিন্দ, তৎপুত্র রাজ গোবিন্দ, তাহার পুত্র রাম বল্লভ বিদ্যারত্ন, ইহার পুত্র রাজারাম, তাহার পুত্র রাধাকৃষ্ণ ন্যায়রত্ন ইহার দুই পুত্র, যথাঃ

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

